ՏԵՂԵԿԱՆՔ-ՀԻՄՆԱՎՈՐՈՒՄ
«ՀԻՎԱՆԴՈՒԹՅՈՒՆՆԵՐԻ ԿԱՆԽԱՐԳԵԼՈՒՄ ԵՎ ՎԵՐԱՀՍԿՈՒՄ» ՖԻՆԱՆՍԱՎՈՐՄԱՆ ԹԻՎ 5222-ԱՄ ՀԱՄԱՁԱՅՆԱԳՐԻ ՇՐՋԱՆԱԿՆԵՐՈՒՄ ՁԵՌՔ ԲԵՐՎԱԾ ԳՈՒՅՔԸ ՆՎԻՐԱԲԵՐԵԼՈՒ ԵՎ ԻՐԱԿԱՆԱՑՎԱԾ ԱՇԽԱՏԱՆՔՆԵՐԻ ԱՐԺԵՔԻ ՉԱՓՈՎ ԿԱՆՈՆԱԴՐԱԿԱՆ ԿԱՊԻՏԱԼ ԱՎԵԼԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
Անհրաժեշտությունը. «Հիվանդությունների կանխարգելում և վերահսկում» ֆինանսավորման թիվ 5222-ԱՄ համաձայնագրի շրջանակներում ձեռք բերված գույքը նվիրաբերելու և իրականացված աշխատանքների արժեքի չափով կանոնադրական կապիտալ ավելացնելու մասին» ՀՀ կառավարության որոշման ընդունումը պայմանավորված է 2016-2018 թվականների ընթացքում Հայաստանի Հանրապետության առողջապահության նախարարության «Առողջապահական ծրագրերի իրականացման գրասենյակ» պետական հիմնարկի կողմից իրականացվող և Համաշխարհային Բանկի կողմից ֆինանսավորվող «Հիվանդությունների կանխարգելում և վերահսկում» ֆինանսավորման թիվ 5222-ԱՄ համաձայնագրի շրջանակներում ՀՀ մարզային մի շարք բժշկական կազմակերպությունների համար ձեռք բերված բժշկական սարքավորումների և կահույքի, միաժամանակ Հայաստանի Հանրապետության առողջապահության նախարարության «Պրոֆեսոր Ռ. Օ. Յոլյանի անվան արյունաբանական կենտրոն» փակ բաժնետիրական ընկերության համար կառուցված և հիմնանորոգված մասնաշենքի, ինչպես նաև վերջինիս հանձնած բժշկական սարքավորումների և կահույքի նկատմամբ ՀՀ օրենսդրությամբ սահմանված կարգով համապատասխան իրավունքի սահմանման անհրաժեշտությամբ:
«Հիվանդությունների կանխարգելում և վերահսկում» թիվ 5222-ԱՄ վարկային համաձայնագիրը ստորագրվել է Հայաստանի Հանրապետության և Զարգացման Միջազգային ընկերակցության միջև 2013 թվականի հուլիսի 22-ին: Նշված Համաձայնագրի շրջանակներում տրամադրված վարկային միջոցների հաշվին արդիականացվում են ՀՀ մարզային և Երևանի բժշկական հաստատությունները, ինչպես նաև իրականացվում են լայնածավալ սքրինինգային ծրագրեր: 
Նշված վարկային համաձայնագրով հստակ նախատեսված են ֆինանսական միջոցների ծախսման ուղղությունները, այդ թվում նաև իրականացված է շահառու հանդիսացող պետական բժշկական կազմակերպությունների ընտրությունը (ընտրությունը իրականացվում է ՀԲ և կառավարության կողմից հաշվի առնելով բժշկական կազմակերպության դիրքը` լեռնային գոտի, սահմանամերձ, հագեցվածությունը, շենքի վիճակը, սպասարկվող ազգաբնակչության քանակը, նշանակությունը տվյալ մարզի կամ քաղաքի համար, պրոֆիլը և այլն), այսինքն` նշված են այն կազմակերպությունները, որտեղ պետք է իրականացվեն ներդրումներ:
Նախագծի թիվ  1 հավելվածով նախատեսված գույքը նվիրաբերվում է վարկային ծրագրի շրջանակներում ընթացող սքրինինգային ծրագրերի արդյունավետ իրականացման նպատակով, ինչպես նաև առողջապահության բնագավառում ներկայում ներդրված էլեկտրոնային առողջապահության զարգացման հեռանկարներից ելնելով:
Նախագիծը մշակվել է հիմք ընդունելով Հայաստանի Հանրապետության Քաղաքացիական օրենսգիրքը և «Բաժնետիրական ընկերությունների մասին» Հայաստանի Հանրապետության օրենքը:

Ընթացիկ իրավիճակը և խնդիրները. Համաշխարհային Բանկի կողմից ֆինանսավորվող «Հիվանդությունների կանխարգելում և վերահսկում» ֆինանսավորման թիվ 5222-ԱՄ համաձայնագրի շրջանակներում ՀՀ մարզային բժշկական մի շարք հաստատություններին տրամադրվել են բժշկական սարքավորումներ և կահույք, վարկային ծրագրի «Առանձին հիվանդանոցների արդյունավետության և որակի բարելավում» բաղադրիչի շրջանակներում   վերակառուցվել է ՀՀ առողջապահության նախարարության «Պրոֆեսոր Ռ. Օ. Յոլյանի անվան արյունաբանական կենտրոն» փակ բաժնետիրական ընկերության հիմնական մասնաշենքը, կառուցվել է նոր` եռահարկ մասնաշենք, ինչպես նաև վերանորոգվել են քիմիաթերապիայի և ոսկրածուծի փոխպատվաստման բաժանմունքը, ցողունային բջիջների լաբորատորիան և կրիո-բանկի շենքը: Միաժամանակ, ընկերությունը հագեցվել է արդի, ժամանակակից բժշկության չափանիշներին համապատասխանող նոր սարքավորումներով և գույքով: Վարկային ծրագրի շրջանակներում կազմակերպություններին հանձնած ապրանքները և կառուցված շենքերը հանձնվել են վերջիններիս օգտագործման իրավունքով` մինչև ՀՀ կառավարության համապատասխան որոշման ընդունումը:
Տվյալ բնագավառում իրականացվող քաղաքականությունը. Որոշման նախագիծը մշակվել է` հաշվի առնելով շահառու կազմակերպությունների ենթակայության և հանձնած ապրանքների հետագա նպատակային նշանակությամբ օգտագործման հանգամանքը վերահսկելու հնարավորությունը: Ըստ այդմ` առաջնորդվելով Հայաստանի Հանրապետության առողջապահության բնագավառում ներկայում իրականացվող քաղաքականության սկզբունքներով և գործող օրենսդրությամբ, որոշվել է ՀՀ առողջապահության նախարարության «Պրոֆեսոր Ռ. Օ. Յոլյանի անվան արյունաբանական կենտրոն» ՓԲԸ իրականացված շինարարական աշխատանքների արժեքի չափով ավելացնել ընկերության կանոնադրական կապիտալը, իսկ ծրագրի շրջանակներում գնված ապրանքները նվիրաբերել փակ բաժնետիրական ընկերության կարգավիճակ ունեցող բժշկական կազմակերպություններին:
Կանոնադրական կապիտալի ավելացման պարագայում ՀՀ ԱՆ «Պրոֆեսոր Ռ. Օ. Յոլյանի անվան արյունաբանական կենտրոն» ՓԲԸ մոտ չի առաջանում որևէ հարկային պարտավորություն, միաժամանակ, գույքի նվիրաբերության հետ կապված կիրառվում են «Հարկային օրենսգրքի» 109 հոդվածի 4-րդ մասի ա/ ենթակետով սահմանված նորմերը:
Կարգավորման նպատակը և բնույթը. Առաջարկված ՀՀ կառավարության որոշման նախագիծը վերջնականապես հստակեցնում է ծրագրի շրջանակներում կառուցված/վերանորոգված շենքերի և գնված ապրանքների իրավական կարգավիճակը:  
Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ առողջապահության նախարարության «Առողջապահական ԾԻԳ» պետական հիմնարկի կողմից:

Ակնկալվող արդյունքը. ՀՀ կառավարության որոշման նախագծի ընդունումը կնպաստի վարկային ծրագրի շրջանակներում կառուցված շենքերի և ձեռք բերված ապրանքների պահպանմանը ու նպատակային նշանակությանը համապատասխան շահագործմանը, ինչպես նաև կաջակցի դրանց իրավական կարգավիճակի հստակեցման գործընթացին: 

ՏԵՂԵԿԱՆՔ
«ՀԻՎԱՆԴՈՒԹՅՈՒՆՆԵՐԻ ԿԱՆԽԱՐԳԵԼՈՒՄ ԵՎ ՎԵՐԱՀՍԿՈՒՄ» ՖԻՆԱՆՍԱՎՈՐՄԱՆ ԹԻՎ 5222-ԱՄ ՀԱՄԱՁԱՅՆԱԳՐԻ ՇՐՋԱՆԱԿՆԵՐՈՒՄ ՁԵՌՔ ԲԵՐՎԱԾ ԳՈՒՅՔԸ ՆՎԻՐԱԲԵՐԵԼՈՒ ԵՎ ԻՐԱԿԱՆԱՑՎԱԾ ԱՇԽԱՏԱՆՔՆԵՐԻ ԱՐԺԵՔԻ ՉԱՓՈՎ ԿԱՆՈՆԱԴՐԱԿԱՆ ԿԱՊԻՏԱԼ ԱՎԵԼԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Հիվանդությունների կանխարգելում և վերահսկում» ֆինանսավորման թիվ 5222-ԱՄ համաձայնագրի շրջանակներում ձեռք բերված գույքը նվիրաբերելու և իրականացված աշխատանքների արժեքի չափով կանոնադրական կապիտալ ավելացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեներում ծախսերի և եկամուտների  ավելացում կամ նվազեցում տեղի չի ունենա:

«ՀԻՎԱՆԴՈՒԹՅՈՒՆՆԵՐԻ ԿԱՆԽԱՐԳԵԼՈՒՄ ԵՎ ՎԵՐԱՀՍԿՈՒՄ» ՖԻՆԱՆՍԱՎՈՐՄԱՆ ԹԻՎ 5222-ԱՄ ՀԱՄԱՁԱՅՆԱԳՐԻ ՇՐՋԱՆԱԿՆԵՐՈՒՄ ՁԵՌՔ ԲԵՐՎԱԾ ԳՈՒՅՔԸ ՆՎԻՐԱԲԵՐԵԼՈՒ ԵՎ ԻՐԱԿԱՆԱՑՎԱԾ ԱՇԽԱՏԱՆՔՆԵՐԻ ԱՐԺԵՔԻ ՉԱՓՈՎ ԿԱՆՈՆԱԴՐԱԿԱՆ ԿԱՊԻՏԱԼ ԱՎԵԼԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հիվանդությունների կանխարգելում և վերահսկում» ֆինանսավորման թիվ 5222-ԱՄ համաձայնագրի շրջանակներում ձեռք բերված գույքը նվիրաբերելու և իրականացված աշխատանքների արժեքի չափով կանոնադրական կապիտալ ավելացնելու մասին»  Հայաստանի Հանրապետության կառավարության որոշման նախագծի ընդունմամբ  այլ իրավական ակտերում փոփոխություններ կատարելու անհրաժեշտություն չի առաջանում:

  ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                    ԱՐՍԵՆ ԹՈՐՈՍՅԱՆ
